
1 

ᓄᓇᕗᑦ ᒐᕙᒪᖓ RM004-2019 

ᐅᑯᓇᙵᑦ ᑐᓂᔭᐅᔪᖅ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
 

ᐅᑯᓄᖓ 

 

ᑐᓴᖅᑕᐅᔪᒃᓴᓄᑦ: X       ᐃᓱᒪᓕᐊᖑᔪᖅ:  

ᐱᔾᔪᑕᐅᔪᖅ:  2018-ᒥ ᑎᔾᔭᓕᐅᑉ ᑐᒃᑐᖏᑦ ᐃᓗᐃᓕᕐᒥ ᒥᒃᓴᐅᑦᑎᓯᒪᔪᑦ ᐊᒻᒪ ᑲᑎᒪᔮᖅᑐᑦ 

ᖃᓄᐃᓕᖓᓂᖏᑦ. 

ᐱᓕᕆᐊᖑᓯᒪᔪᑦ:  

 ᑖᒃᑯᐊ ᑐᒃᑐᐃᑦ ᑐᒃᑐᑕᐅᓇᓱᓲᖑᕗᑦ ᐅᑯᓇᙵᑦ ᓄᓇᓕᖕᓂ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᑰᒑᕐᔪᒃ, ᐊᒻᒪ 

ᖃᒪᓂ'ᑐᐊᖅ ᓄᓇᕗᒻᒥ, ᖃᔅᓯᑲᓪᓚᖕᓂᓪᓗ ᓄᓇᓕᖕᓂ ᓴᔅᑳᑦᓱᐋᓐ ᐊᒻᒪ ᓄᓇᑦᓯᐊᑉ ᐅᐊᖕᓇᖓᓂ. 

 ᑲᑎᒪᔮᖅᑐᑦ ᒥᒃᓴᐅᓴᒃᑕᐅᓯᒪᔪᑦ ᐊᒻᒪ ᓇᐃᓈᖅᓯᒪᔪᑦ ᖃᓄᐃᓕᕙᓪᓕᐊᓂᖏᑦ ᖃᐅᔨᓴᖅᑕᐅᔪᑦ 

ᐋᖅᑭᒃᑕᐅᓚᐅᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᓄᓇᑦᓯᐊᒥ ᒐᕙᒪᒃᑯᓐᓄᑦ, ᑐᙵᕕᒋᔭᐅᓪᓗᑎᒃ 

ᖃᐅᔨᓴᕈᑕᐅᖃᑦᑕᖅᓯᒪᔪᑦ ᖃᖓᑕᓲᕋᓛᒃᑯᑦ Queen Maud Gulf−ᒥ ᓄᕐᕆᐅᕐᕕᖕᓂ 2006, 2007, 

2008, 2009, 2011, 2013, 2016, ᐊᒻᒪ 2018-ᒥ. ᑖᒃᑯᐊ ᑲᑎᒪᔮᖅᑐᑦ ᒥᒃᓴᐅᑦᑎᓯᒪᔪᑦ ᓇᓗᓇᐃᖅᓯᕗᑦ 

ᐅᓄᕈᓐᓃᖅᐹᓪᓕᕐᓂᖏᓐᓂᒃ ᑐᔾᔭᓕᐅᑉ ᑐᒃᑐᖏᑦ. 

 ᔫᓂ 2011-ᒥ, ᐊᕙᑎᓕᕆᔨᒃᑯᑦ ᖃᐅᔨᓴᓚᐅᖅᓯᒪᕗᑦ ᒥᒃᓴᐅᑦᑎᓇᓱᒃᖢᑎᒃ ᐊᕐᓇᓪᓗᖕᓂᒃ ᑐᔾᔭᓕᐅᑉ 

ᑐᒃᑐᖏᓐᓂᒃ ᓄᕐᕆᐅᕐᕕᖕᓂ, Queen Maud Gulf ᖃᓂᒋᔮᓂ.  ᑖᒃᑯᐊ ᒥᒃᓴᐅᑦᑎᓯᒪᔪᑦ, ᑲᑎᑕᐅᓪᓗᑎᒃ 

ᐅᑭᐊᒃᓵᒃᑯᑦ ᖃᓄᐃᓕᖓᓂᖏᑦ ᒪᓕᒃᑕᐅᓪᓗᑎᒃ ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᒪᓕᒃᑕᐅᓕᓲᖑᕗᑦ 

ᒥᒃᓴᐅᑦᑎᔾᔪᑕᐅᓇᓱᒃᖢᑎᒃ ᐅᓄᕐᓂᕆᔭᖏᓐᓂᒃ ᐊᑕᖏᖅᖢᒋᑦ ᑲᑎᒪᔮᖅᑐᑦ.  ᖃᐅᔨᓴᖅᑕᐅᒃᑲᓐᓂᓚᐅᖅᐳᑦ 

2011−ᒥ, ᐱᓕᕆᐊᖑᓚᐅᖅᐳᖅ 2018−ᒥ, ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ ᐊᑐᖅᖢᑎᒃ 

ᐊᑐᐃᓐᓇᐅᓚᐅᙱᑦᑐᓂᒃ 2011−ᖑᑎᓪᓗᒍ, ᒥᒃᓴᐅᑦᑎᓚᐅᖅᐳᑦ 136,608 ᐃᓐᓇᕐᓂᒃ ᑐᒃᑐᓂᒃ ᐊᒻᒪ 

ᑎᕿᑐᕋᕐᓂᒃ. 

 ᖃᓄᐃᓕᖓᓂᖏᑦ ᔫᓂ 2011−ᒥ ᖃᐅᔨᓴᖅᑕᐅᓂᑯᑦ ᓇᓗᓇᐃᖅᓯᕗᑦ ᐅᔾᔨᕐᓇᖅᑐᒥᒃ 

ᐅᓄᕈᓐᓃᖅᐹᓪᓕᕐᓂᖏᓐᓂᒃ ᑲᑎᒪᔮᖅᑐᓂᒃ ᑕᐃᒪᙵᑦ 1994−ᖑᓚᐅᖅᑎᓪᓗᒍ, ᑐᒃᑐᐃᑦ ᑕᐃᔅᓱᒪᓂ 

ᒥᒃᓴᐅᓴᒃᑕᐅᓚᐅᖅᓯᒪᔪᑦ 276,000−ᖑᓚᐅᖅᐳᑦ ᐃᓐᓇᐃᑦ ᐊᒻᒪ ᑎᕿᑐᕋᐃᑦ. 

 ᖃᐅᔨᔭᐅᔪᑦ 2011−ᒥ ᐅᓄᕐᓂᖏᑦ ᖃᐅᔨᓴᖅᑕᐅᔪᓂᒃ ᓇᓗᓇᐃᖅᓯᕗᑦ ᑎᔾᔭᓕᐅᑉ ᑐᒃᑐᖏᑦ 

ᐅᓄᕈᓐᓃᖅᐸᓪᓕᐊᖏᓐᓇᓚᐅᖅᐳᑦ. 

 ᐃᓱᒫᓘᑕᐅᔪᑦ ᐱᔾᔪᑕᐅᓪᓗᑎᒃ ᐅᔭᕋᖕᓂᐊᕐᕕᐅᓲᑦ, ᓄᕐᕆᐅᕐᕕᖕᒥ ᓂᒋᖅᐸᓯᐊᓂ ᓄᕐᕆᐅᕐᕕᖕᓂ ᑎᑉᔭᓕᖕᒥ, 

ᐱᐅᙱᑦᑐᑦ ᐊᒃᑐᐃᔾᔪᑕᐅᑐᐃᓐᓇᕆᐊᓕᑦ ᐱᕙᓪᓕᐊᓂᕐᒧᑦ−ᐊᒃᑐᐊᔪᑦ ᓈᒻᒪᙱᓪᓕᐅᕈᑕᐅᑐᐃᓐᓇᕆᐊᓕᑦ 

ᓄᖑᑉᐸᓪᓕᐊᑐᐃᓐᓇᕆᐊᓕᖕᓄᑦ ᑐᒃᑐᓄᑦ, ᓱᓕ ᐅᖃᐅᓯᐅᖃᑦᑕᖅᑐᑦ ᓄᓇᓕᖕᓂ ᐊᖑᓇᓱᒃᑎᓄᑦ. 

 ᓄᓇᓕᖕᓂ ᐊᖑᓇᓱᒃᑏᑦ, ᐆᒪᔪᓕᕆᔨᒃᑯᑦ ᓴᔅᑳᑦᓱᐋᓐᒥᙶᖅᑐᑦ, ᓄᓇᑦᓯᐊᒥ, ᐊᒻᒪ ᓄᓇᕗᒻᒥ, ᐊᒻᒪᓗ 

ᑎᔾᔭᓕᐅᑉ ᑐᒃᑐᖏᑦ ᐊᒻᒪ ᖃᒪᓂᕐᔪᐊᑉ ᑐᒃᑐᖏᓐᓂᒃ ᐊᐅᓚᑦᑎᔨᑦ ᑲᑎᒪᔨᖏᑦ, ᐊᒻᒪ ᓄᓇᕐᔪᐊᕐᒥ 

ᐆᒪᔪᓕᕆᓂᕐᒧᑦ ᑮᓇᐅᔭᓕᕆᔨᑦ ᑲᓇᑕᒥ, ᓇᓗᓇᐃᖅᓯᓯᒪᕗᑦ ᐃᓱᒫᓘᑎᖃᕐᓂᖏᓐᓂᒃ ᑖᒃᑯᓂᖓ 

ᐅᓄᕈᓐᓃᖅᐸᓪᓕᐊᔪᓂᒃ ᑕᑯᔪᒪᒐᓗᐊᖅᐳᓪᓗ ᐅᓄᖅᓯᕚᓪᓕᖅᑐᓂᒃ ᖃᐅᔨᓴᖅᑕᐅᖃᑦᑕᖅᑐᓂᒃ ᑎᔾᔭᓕᐅᑉ 

ᑐᒃᑐᖏᓐᓂᒃ ᑲᑎᒪᔮᖅᑐᓂᒃ.  

 ᐱᓇᔪᒋᐊᓪᓚᖃᑦᑕᕆᐊᖃᖅᑐᑦ ᑭᒡᒐᖅᑐᐃᕕᐅᔪᓕᒫᓂᒃ ᖃᐅᔨᓴᖅᐸᒡᓗᑎᒃ ᒥᒃᖠᒋᐊᖅᑎᑦᑎᓗᑎᒡᓗ ᐃᓄᖕᓂ 

ᖃᐅᔨᓴᖅᑕᐅᓯᒪᔪᓂᒃ/ᐸᒡᕕᓴᒃᑕᐅᔪᓂᒃ ᖃᐅᔨᒪᓕᕈᒪᒃᐸᑕ ᐅᓄᕈᓐᓃᖅᐸᓪᓕᐊᔪᑦ ᐱᓕᕆᐊᖑᑎᓪᓗᒋᑦ. 

 ᑐᒃᑐᓐᓇᓱᓲᑦ ᑎᔾᔭᓕᐅᑉ ᑐᒃᑐᖏᓐᓂᒃ ᐊᒃᓱᕈᕆᔭᐅᓲᖑᕗᑦ ᓴᔅᑳᑦᓱᐋᓐ−ᒥ, ᑭᖑᓂᐊᓃᖦᖢᑎᒃ ᓄᓇᑦᓯᐊᕐᒥᐅᑦ, 

ᐊᒻᒪᐃᓛᒃ ᓄᓇᕗᒻᒥᐅᑦ. 

 ᑲᑎᖦᖢᒋᑦ ᒥᒃᓴᐅᓴᒃᑕᐅᓯᒪᔪᑦ ᑮᓇᐅᔭᑎᒍᑦ ᐱᒻᒪᕆᐅᒋᔭᐅᔪᑦ ᑐᒃᑐᑕᐅᓇᓱᓲᓂᒃ (ᑮᓇᐅᔭᖃᓕᕐᓗᑎᒃ 

ᓄᓇᓕᖕᓂ ᐊᖑᓇᓱᒃᑏᑦ) ᑕᒪᐃᓐᓂᒃ ᑎᔾᔭᓕᐅᑉ ᐊᒻᒪ ᖃᒪᓂᕐᔪᐊᑉ ᑐᒃᑐᖏᓐᓂᒃ, $15 ᒥᐊᓂ−ᑐᓲᖑᕗᖅ 

ᐊᕐᕌᒍᑕᒫᑦ. 

 

ᒫᓐᓇ ᖃᓄᐃᓕᖓᓂᖓ: 

 ᑭᖑᓪᓕᖅᐹᒥ ᖃᓄᐃᓕᖓᓕᕐᓂᕆᔭᖏᑦ 2018−ᒥ ᑎᔾᔭᓕᐅᑉ ᑐᒃᑐᖏᑦ ᑕᑯᒃᓴᐅᑎᑦᑎᕗᑦ ᒥᒃᓴᐅᑦᑎᓯᒪᔪᓂᒃ 

103,372 (95% ᑲᖐᒋᔭᐅᔪᑦ ᒥᒃᓴᐅᑦᑎᓯᒪᔪᑦ =9,688; ᐅᓄᕐᓂᖏᑦ ᐊᔾᔨᒌᙱᑦᑐᑦ (CV)=4.9%) 

ᐃᓐᓇᐃᑦ ᐊᒻᒪ ᑎᕿᑐᕋᐃᑦ ᑐᒃᑐᐃᑦ.  ᑖᒃᑯᐊ ᖃᓄᐃᓕᖓᓂᖏᑦ ᓇᓗᓇᐃᖅᓯᕗᑦ ᖃᐅᔨᓴᖅᑕᐅᓯᒪᔪᑦ 

ᐅᔾᔨᕐᓇᕐᓂᖏᑦ ᐅᓄᕈᓐᓃᖅᐹᓪᓕᖅᓯᒪᔪᑦ ᑎᔾᔭᓕᐅᑉ ᑐᒃᑐᖏᑦ ᐅᓄᕐᓂᖏᑦ 2011−ᒥ ᒥᒃᓴᐅᑦᑎᓚᐅᖅᐳᑦ 

136,608 (95% CI = 12,506; CV=4.8%) ᐃᓐᓇᐃᑦ ᐊᒻᒪ ᑎᕿᑐᕋᐃᑦ ᑐᒃᑐᐃᑦ.  

 ᑭᖑᓪᓕᖅᐹᒥ ᖃᐅᔨᓴᖅᑕᐅᔪᓄᑦ ᐅᓂᒃᑳᖅ 2018−ᒥ ᑎᔾᔭᓕᐅᑉ ᑐᒃᑐᖏᑦ ᖃᐅᔨᓴᖅᑕᐅᓂᑯᑦ 

ᐱᐊᓂᒃᑕᐅᓯᒪᓕᖅᑐᖅ ᑐᓴᖅᑕᐅᓚᐅᖅᖢᑎᒡᓗ ᐊᐅᓚᑦᑎᔨᐅᖃᑕᐅᔪᓄᑦ ᐅᑐᐱᕆ 2019-ᒥ.    

 ᑎᔾᔭᓕᐅᑉ ᑐᒃᑐᖏᑦ ᓇᐹᖅᑐᖃᙱᑦᑐᒥᒃ ᐅᓄᕈᓐᓃᖅᐸᓪᓕᐊᖏᓐᓇᖅᐳᑦ ᑕᐃᒪᙵᑦ ᔫᓂ 

1994−ᖑᓚᐅᖅᑎᓪᓗᒍ.  ᑎᔾᔭᓕᐅᑉ ᑐᒃᑐᖏᑦ ᑲᑎᒪᔮᖅᑐᑦ ᐅᓄᕈᓐᓃᖅᐹᓪᓕᖅᓯᒪᕗᑦ 276,000-ᒥ 1994-

ᖑᑎᓪᓗᒍ, 136,608−ᒧᑦ 2011-ᖑᑎᓪᓗᒍ, 103,372-ᒧᑦ ᔫᓂ 2018-ᖑᑎᓪᓗᒍ.  

 ᖃᖓᑕᓲᕋᓛᒃᑯᑦ ᖃᐅᔨᓴᖅᑕᐅᔪᑦ ᒥᒃᓴᐅᓴᖕᓂᐊᕐᓗᒋᑦ ᐅᓄᕐᓂᖏᑦ ᐱᐊᓂᒃᑕᐅᑦᑎᐊᓚᐅᖅᓯᒪᕗᑦ ᔫᓂ 

2018-ᒥ.  ᓇᓗᓇᐃᖅᑕᐅᓚᐅᖅᐳᖅ ᑲᑎᖅᓱᒐᕈᓘᔭᐅᓂᖏᓐᓂᒃ ᕿᖓᐅᑉ ᑐᒃᑐᖏᑦ ᐊᑭᓐᓇᖓᓃᑦᑐᑦ 

ᑎᔾᔭᓕᐅᓪᓗ ᑐᒃᑐᖏᑦ ᓄᕐᕆᐅᕐᕕᖕᒥ ᔫᓂ 2018−ᖑᑎᓪᓗᒍ, ᑭᓯᐊᓂ ᖃᐅᔨᓴᖅᑕᐅᒃᑲᓐᓂᖅᑐᑦ 

ᖁᖓᓯᕈᖅᑕᐅᓯᒪᔪᑦ ᓇᒧᙵᖅᐸᓪᓕᐊᓂᖏᑦ ᑎᑎᕋᖅᑕᐅᓯᒪᔪᑦ ᐊᒻᒪ ᑐᓴᐅᒪᖃᑎᒌᒍᑕᐅᔪᑦ 

ᐱᓕᕆᔨᒻᒪᕆᖕᓄᑦ ᓄᓇᑦᓯᐊᒥ ᓇᓗᓇᐃᖅᓯᓚᐅᖅᐳᑦ ᑲᑎᖅᓱᒐᕈᓘᔭᐃᑦ ᐅᓄᓗᐊᙱᓐᓂᖏᓐᓂᒃ.   

 ᓇᓗᓇᐃᖅᑕᐅᓯᒪᓕᕐᒥᔪᖅ ᑎᔾᔭᓕᐅᑉ ᑐᒃᑐᖏᑦ ᑲᑎᒪᔮᖅᑐᑦ ᑲᑎᖅᓱᒐᕈᓘᔭᐅᓂᖏᓐᓂᒃ ᐊᕼᐃᐊᕐᒥᐅᑦ 

ᑐᒃᑐᖏᓐᓄᑦ ᑎᔾᔭᓕᐅᑉ ᓄᕐᕆᐅᕐᕕᖏᓐᓂᒃ ᑲᓇᖕᓇᖅᐸᓯᐊᓂ ᐃᓗᐃᓕᕐᒥ, ᑭᓯᐊᓂ ᓇᑭᕈᓘᔭᖅ 

ᖃᐅᔨᓴᖅᑕᐅᓯᒪᔪᑦ ᖁᖓᓯᕈᖅᑕᐅᓯᒪᔪᑦ ᖃᐅᔨᔾᔪᑕᐅᒋᓪᓗᓂ ᑲᑎᖅᓱᒐᕈᓘᔭᑦ ᓱᓕ ᐅᓄᙱᑦᑑᓂᖏᓐᓂᒃ. 

 ᐱᖓᓱᑦ ᖃᓂᒃᓴᖅᑐᑦ ᐃᓗᐃᓕᕐᒧᑦ ᑕᒡᔪᐊᖅᐸᒃᑐᑦ ᓇᐹᖅᑐᖃᙱᑦᑐᒥᒃ ᑐᒃᑐᓂᒃ ᑲᑎᒪᔮᖅᑐᓄᑦ, ᑐᒃᑑᔭᖅᑑᑉ 

ᑐᒃᑐᖏᑦ, ᕿᖓᐅᑉ ᑐᒃᑐᖏᑦ, ᐊᒻᒪ ᑎᔾᔭᓕᐅᑉ ᑐᒃᑐᖏᑦ, ᖃᐅᔨᓴᖅᑕᐅᔪᐃᓐᓇᐅᓚᐅᖅᐳᑦ ᔫᓂ 2018−ᒥ.  

ᑖᒃᑯᐊ ᖃᐅᔨᓴᖅᑕᐅᕈᓘᔭᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᓄᓇᑦᓯᐊᒥ ᒐᕙᒪᒃᑯᓐᓄᑦ 

ᑕᑯᔭᐅᔾᔪᑕᐅᓗᐊᒃᑲᓐᓂᕐᓂᐊᖅᑐᑦ ᖃᐅᔨᒪᔭᐅᓕᕐᓗᑎᒡᓗ ᓇᐹᖅᑐᖃᙱᑦᑐᒦᑦᑐᑦ ᑐᒃᑐᐃᑦ ᓄᕐᕆᐅᕐᕕᖏᑦ 

ᓇᓃᒻᒪᖔᑕ ᐊᒻᒪ ᑲᑎᖅᓱᒐᐃᑦ ᐅᓄᕐᓂᖏᑦ ᐅᒃᑯᓯᒃᓴᓕᒃ ᐃᑎᓐᓈᕐᔫᑉ ᐊᑭᓐᓇᖓᓂ ᑐᒃᑐᐃᑦ. 

 

ᑐᓴᕋᓱᖕᓂᖅ:  

 ᓯᕗᓪᓕᖅᐹᒥ ᑐᓴᕋᓱᒍᑕᐅᓚᐅᖅᓯᒪᔪᑦ ᑭᕙᓪᓕᕐᒥ ᐊᖑᓇᓱᒃᑐᓕᕆᔨᒃᑯᓐᓂ ᐱᒋᐊᓚᐅᖅᓯᒪᕗᑦ ᔭᓄᐊᕆ 

ᐊᒻᒪ ᕕᕗᐊᕆ 2017−ᒥ, ᖃᐅᔨᓴᖅᑕᐅᔪᑦ ᓇᓗᓇᕈᓐᓃᖅᖢᑎᒃ ᐅᓄᕈᓐᓃᖅᐸᓪᓕᐊᓂᖏᓐᓂᒃ ᑲᑎᒪᔮᖅᑐᑦ 

ᑎᔾᔭᓕᐅᑉ ᑐᒃᑐᖏᑦ ᔫᓂ ᓄᕐᕆᐅᖅᑎᓪᓗᒋᑦ ᐅᓂᒃᑲᐅᓯᐅᓚᐅᖅᐳᑦ ᐊᒻᒪ ᐅᖃᐅᓯᐅᓚᐅᖅᐳᑦ.  

ᑕᐃᔅᓱᒪᓂᐅᑎᓪᓗᒍ, ᓄᓇᓖᑦ ᐃᓱᒫᓘᑎᖃᓚᐅᖅᐳᑦ ᓇᓗᓇᐃᖅᑕᐅᓯᒪᔪᑦ ᐅᓄᕈᓐᓃᖅᐸᓪᓕᐊᓂᖏᓐᓂᒃ 

ᑐᒃᓯᕋᓚᐅᖅᐳᓪᓗ ᐅᓄᕐᓂᖏᑦ ᖃᐅᔨᓴᖅᑕᐅᖁᓪᓗᒋᑦ ᐊᔪᕐᓇᕈᓐᓃᑐᐊᖅᐸᑦ. 

 ᑭᕙᓪᓕᕐᒥ ᓄᓇᓕᖏᓐᓂᒃ ᐊᖑᓇᓱᒃᑐᓕᕆᔨᒃᑯᑦ ᑐᓴᕐᕕᐅᖏᓐᓇᕋᓱᓚᐅᖅᐳᑦ ᔭᓄᐊᕆᒥ ᐊᒻᒪ ᕕᕗᐊᕆᒥ 

2018, ᑕᐃᔅᓱᒪᓂᓗ ᐅᓄᕐᓂᖏᑦ ᖃᐅᔨᓴᖅᑕᐅᔪᑦ ᐅᖃᐅᓯᐅᓚᐅᖅᐳᑦ ᐊᒻᒪ ᑐᒃᓯᕋᐅᖅᑐᖃᓚᐅᖅᐳᖅ 

ᖃᒪᓂ'ᑐᐊᕐᒥ ᐊᖑᓇᓱᒃᑐᓕᕆᔨᒃᑯᓐᓂ ᖁᙱᐊᖅᑎᒃᓴᓂᒃ ᐃᓚᐅᖃᑦᑕᖁᔨᓪᓗᑎᒃ ᖃᐅᔨᓴᖅᑐᖃᓕᕌᖓᑦ.  

ᐊᔾᔨᐸᓗᖏᓐᓂᒃ ᑐᒃᓯᕋᖅᑐᖃᖃᑦᑕᓚᐅᕆᕗᖅ ᕿᑎᕐᒥᐅᑦ ᐆᒪᔪᓕᕆᔨᒃᑯᖏᓐᓂᒃ ᐃᖃᓗᒃᑑᑦᑎᐊᒥ, 

ᑰᒑᕐᔪᖕᒥ, ᐊᒻᒪ ᐅᖅᓱᖅᑑᕐᒥ ᐊᖑᓇᓱᒃᑐᓕᕆᔨᒃᑯᓐᓂ.  

 ᑭᕙᓪᓕᕐᒥ ᐊᖑᓇᓱᒃᑐᓕᕆᔨᒃᑯᑦ ᑐᓴᕋᓱᒡᕕᐅᑎᓪᓗᒋᑦ ᑭᖑᓂᐊᒍ ᑎᔾᔭᓕᐅᑉ ᑐᒃᑐᖏᑦ 

ᖃᐅᔨᓴᖅᑕᐅᓚᐅᕆᕗᑦ ᔭᓄᐊᕆ ᐊᒻᒪ ᕕᕗᐊᕆ 2019−ᒥ.  ᑖᒃᑯᓇᓂ ᑲᑎᒪᑲᑕᒃᑎᓪᓗᒋᑦ ᓯᕗᓪᓕᖅᐹᒥ 

ᖃᐅᔨᓴᖅᑕᐅᔪᑦ ᖃᓄᐃᓕᖓᓂᖏᑦ ᐅᓂᒃᑲᐅᓯᐅᓚᐅᖅᐳᑦ ᐊᒻᒪ ᐅᖃᐅᓯᐅᓚᐅᖅᐳᑦ.  ᑎᔾᔭᓕᐅᑉ ᑐᒃᑐᖏᑦ 

ᑐᒃᑐᑕᐅᓇᓱᖃᑦᑕᖅᑐᑦ ᖃᔅᓰᓐᓇᐅᓂᖏᓐᓂᒃ ᑭᕙᓪᓕᕐᒥ, ᑕᒪᕐᒥᒃ ᐊᕙᑎᓕᕆᔨᒃᑯᑦ ᐊᒻᒪ ᑭᕙᓪᓕᕐᒥ 

ᐊᖑᓇᓱᒃᑐᓕᕆᔨᒃᑯᑦ ᐊᖏᖃᑎᒌᓚᐅᖅᐳᑦ ᐊᐅᓚᑦᑎᔾᔪᑎᒃᓴᓂᒃ ᖃᓄᖅᑑᕈᒪᙱᑲᓚᐅᖅᖢᑎᒃ.  ᑭᓯᐊᓂ 

ᓄᓇᓖᑦ ᐱᒋᐊᖁᔨᓚᐅᖅᐳᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑖᒃᑯᓂᖓ ᑐᒃᑐᓂᒃ 

ᖃᐅᔨᓴᖅᑕᐅᒐᔪᖕᓂᖅᓴᐅᖁᓪᓗᒋᑦ ᓇᓕᒧᒌᒃᑐᑦ ᐊᐅᓚᑦᑎᔾᔪᑎᒃᓴᑦ ᓇᓗᓇᐃᖅᑕᐅᓛᕐᒪᑕ, 

ᐅᓄᕈᓐᓃᖅᐸᓪᓕᐊᓗᐊᓕᕐᓂᖅᐸᑕ.    

 ᑭᖑᓪᓕᖅᐹᒥ ᖃᐅᔨᓴᕈᑎᑦ ᐅᓂᒃᑲᐅᓯᑦ 2018−ᒥ ᑎᔾᔭᓕᐅᑉ ᑐᒃᑐᖏᑦ ᖃᐅᔨᓴᖅᑕᐅᔾᔪᑎᑦ 

ᑐᓴᖅᑕᐅᓚᐅᖅᐳᑦ ᑕᒪᐃᓐᓂᒃ ᐊᒃᑐᖅᑕᐅᔪᓂᒃ ᓄᓇᓕᖕᓂ ᓄᓇᕗᒻᒥ ᐅᑐᐱᕆᒥ ᐊᒻᒪ ᓄᕕᐱᕆᒥ, 2019.  

 

 

ᐊᑐᓕᖁᔭᐅᔾᔪᑏᑦ: 

 ᐊᕙᑎᓕᕆᔨᒃᑯᑦ ᒫᓐᓇ ᐊᑐᓕᖁᔭᐅᔾᔪᑎᓕᐅᖅᓯᒪᙱᑦᑐᑦ ᐊᐅᓚᑦᑎᔾᔪᑎᒃᓴᓂᒃ ᑎᔾᔭᓕᐅᑉ 

ᑐᒃᑐᖏᓐᓂᒃ ᒫᓐᓇ, ᐱᔾᔪᑕᐅᓪᓗᑎᒃ ᓄᓇᕗᒻᒥ ᑐᒃᑐᓐᓇᓱᖃᑦᑕᖅᑐᑦ ᖃᔅᓰᓐᓇᐅᓗᐊᕐᓂᖏᓐᓄᑦ.   

 

 


